
        КИРИШ 

Ишлаб чиқариш ва капиталнинг глобаллашуви шароитида миллий 

иқтисодиѐтнинг рақобатбардошлиги алоҳида аҳамият касб этади. Глобаллашув 

даврида очиқ иқтисодиѐтга эга мамлакатларнинг ривожланиши халқаро 

иқтисодий муносабатларнинг турли шаклларидан фойдаланишнинг 

интенсивлигига боғлиқ бўлиб, халқаро иқтисодий муносабатларнинг ҳар бир 

йўналиши мамлакат рақобатбардошлигини таъминлашда алоҳида ўрин 

эгаллайди.   

Жаҳон иқтисодиѐти ривожланишининг ҳозирги босқичида халқаро 

даражадаги рақобат муҳитига мослашиш ва рақобатбардошликни таъминлаш  

жараѐни ҳар бир мамлакат иқтисодиѐти олдида турган муҳим вазифалардан 

бири ҳисобланади. Бу борада мамлакатимиз иқтисодиѐти олдида турган 

муаммоларни тизимли асосда бартараф этиш муҳим устувор аҳамиятга эга 

эканлиги тўғрисида Ўзбекистон Республикаси Президенти Шавкат 

Мирзиѐевнинг 2018 йил 28 декабрдаги Олий Мажлисга Мурожаатномасида 

қуйидагича тўхталиб ўтган эди: «Бугун биз шиддат билан ўзгариб бораѐтган 

замонда яшамоқдамиз. Дунѐ миқѐсида манфаатлар кураши, рақобат тобора авж 

олиб, халқаро вазият кескинлашиб бормоқда. Биз келгуси йил учун амалий 

режалар тузар эканмиз, халқаро майдондаги ана шундай мураккаб вазиятни 

ҳисобга олган ҳолда, тараққиѐтимизнинг устувор йўналишларини аниқ-равшан 

белгилаб олишимиз зарур»[1].  

Юқоридаги ҳолатлар миллий иқтисодиѐт рақобатбардошлигининг товар 

ва хизматлар, корхоналар, тармоқлар, ҳудудлар ва мамлакат даражасидаги 

омилларидан самарали фойдаланишга доир муаммоларни тизимли тартибда 

ўрганиш тадқиқ этиш масаласини долзарб аҳамиятга эга эканлигидан далолат 

беради. 

 

МАВЗУГА ОИД АДАБИЁТЛАРНИНГ ТАҲЛИЛИ 

XX асрнинг иккинчи ярмидан бошлаб, дунѐ мамлакатларида рақобатбар-

дошликнинг шарт-шароитлари ва омилларини тадқиқ этиш билан боғлиқ 

илмий-услубий ѐндашувларни ўзида акс эттирган адабиѐтларни яратишга 

эътибор кучайди. Бу борада америкалик олимлар М.Портер [2],  П.Кругманлар 

[3] томонидан мамлакатнинг халқаро рақобатбардошлик даражасини 

тавсифловчи  мезонлар ва кўрсаткичлар аниқлашга нисбатан қатор илмий 

ѐндашувлар амалга оширилди. Шу билан бирга рақобатбардошликнинг 

халқаро даражасини шаклланиш ва ривожланиш жараѐнига доир қатор 

тадқиқотлар МДҲ иқтисодчи олимларидан Г.Л.Азоев, А.П.Челенков [4], 

Р.А.Фатхутдинов [5] ва бошқалар томонидан олиб борилган.  

Миллий иқтисодиѐт рақобатбардошлигини ошириш шарт-шароитлари ва 

омилларини тадқиқ этишнинг илмий асосларини ѐритишга доир тадқиқотлар 

мамлакатимиз иқтисодчи олимлари Ш.Д.Эргашходжаева [6], А.В.Вахабов, 

Д.А.Таджибаева, Ш.Х.Хажибакиев [7] ва бошқалар томонидан амалга 

оширилган. 

Юқоридаги адабиѐтларда миллий иқтисодиѐт рақобатбардошлигини 

ошириш шарт-шароитлари ва омиллари билан боғлиқ тадқиқларнинг умумий 

натижаларини қуйидагича умумлаштириш мумкин: 

- миллий иқтисодиѐт рақобатбардошлиги рақобат таъсири остида вужудга 

келадиган иқтисодий жараѐн сифатида талқин этилган; 

- мамлакат рақобатбардошлигини таъминлашда рақобатбардошлик 

омилларининг ўрни асосий аҳамият сифатида эътироф этилиб, 

рақобатбардошлик шарт-шароитларини таъминлаш жараѐни тадқиқ этилмаган; 

- миллий иқтисодиѐт рақобатбардошлигини ошириш омиллари 

мамлакатларнинг ривожланиш нуқтаи назаридан талқин этилмаган ва 

бошқалар. 

Юқоридаги ҳолатлар миллий иқтисодиѐт рақобатбардошлигини ошириш 

шарт-шароитлари ва омилларини тизимли тадқиқ этиш ва улар ўртасида узвий 

алоқадорликни таъминлашга йўналтирилган тадқиқотларни амалга ошириш 

долзарб аҳамиятга эга эканлигидан далолат беради. 

   

  ТАҲЛИЛ ВА НАТИЖАЛАР 

Миллий иқтисодиѐт рақобатбардошлигини оширишнинг зарурияти бозор 

муносабатлари ривожланишининг замонавий босқичида рақобат курашининг 

кескинлашуви, асосан хом-ашѐ экспортига қаратилган стратегияиниг жиддий 

чекланиши орқали юзага келади. Тайѐр маҳсулот ва хизматларни халқаро 

бозорларга олиб чиқиш жараѐни иқтисодиѐтда жиддий таркибий 

ўзгартиришларга асосланган инновацион ва илмий-техник омилларни 

ўзлаштириш заруриятини келтириб чиқаради. Ўзбекистон иқтисодиѐтини 

ривожлантиришнинг амалдаги босқичи замонавий бозор муносабатларини 

шакллантириш орқали глобализацион иқтисодий тизимнинг турли 

поғоналарида рақбобатбардошликнинг юқори даражасини таъминлаш 

муаммосини долзарблаштиради.   

Иқтисодиѐт ва унинг тармоқларини модернизация қилиш, техник ва 

технологик янгилаш ушбу тармоқларда ишлаб чиқаришни диверсифика-

циялашга олиб келади, пировардида мамлакат, корхона ва маҳсулотнинг ички 

ва ташқи бозордаги рақобатбардошлиги таъсирида аҳолининг иш билан 

бандлиги ортади, унинг турмуш даражаси юксалади ҳамда мамлакатнинг 

барқарор иқтисодий ўсиш суръатлари таъминланади. 

Мамлакатда амал қиладиган иқтисодий тизим ва мамлакатнинг иқтисодий 

ривожланганлик даражаси миллий иқтисодиѐт рақобатбардош-лигини 

таъминлаш омилларидан саамарали фойдаланиш имкониятларини 

шакллантириш учун хизмат қилади. Шу сабабли, ривожланган, 

ривожланаѐтган, қолоқ мамлакатлар иқтисодиѐти учун рақобатбардошликни 

таъминлаш омиллари турли аҳамият касб этади. Ушбу жараѐнни қуйидаги 

гуруҳлаш орқали кўриш мумкин:  

I. Ривожланган мамлакатлар иқтисодиётида рақобатбардошликни 

таъминлаш омиллари: 

- техник ва технологик тараққиѐтнинг юқори даражаси; 

- ишлаб чиқариш жараѐнининг илмий ва инновацион ривожланиши; 

- аҳолининг саводхонлик ва саломатлик даражасининг юқори суръатлари; 

- иқтисодий фаолият субъектларининг ахборот-коммуникация тизими 

орқали юқори интеграциялашуви; 

- бозор инфратузиласининг сифати ва самарадорлик даражасининг 

юқорилиги; 

- ички бозор сиғимининг юқори даражаси;  

- қулай инвестицион ва инновацион муҳитнинг юқори суръатлари ва 

бошқалар. 

II. Ривожланаётган мамлакатлар иқтисодиётида рақобатбардош-

ликни таъминлаш омиллари: 

- ишчи кучи сураътининг юқори даражаси; 

- капитал самарадорлигининг юқори суръати; 

- табиий ресурс салоҳиятини юқори даражада ўзлаштирилиши; 

- меҳнат сиғими ва самарадорлигининг ортиб бориши; 

- иқтисодиѐтнинг тармоқ ва соҳаларида юқори ўсиш суръатларининг 

техник ва технологик тараққиѐт даражасига боғлиқлиги; 

- инвестицион муҳитнинг юқори даражаси ва бошқалар. 

II. Қолоқ мамлакатларда рақобатбардошликни таъминлаш 

омиллари: 

- меҳнат ресурсларининг юқори даражаси; 

- ўзлаштирилмаган табиий ресурс салоҳияти ва бошқалар. 

Юқоридагилар билан бир қаторда  миллий иқтисодиѐт рақобатбардош-

лигининг ортиши қуйидаги шарт-шароитларни тақозо этади: 

- миллий иқтисодиѐтининг очиқлик даражаси; 

- экспорт диверсификацияси; 

- макроиқтисодий ва сиѐсий барқарорлик ҳолати; 

- ишбилармонлик муҳитини; 

- иқтисодий фаолият субъектларининг бозор кучлари таъсири остидаги 

хатти-ҳаракати ва бошқалар. 

Сўнгги йилларда мамлакатимизда миллий иқтисодиѐт рақобатбардошли-

гини ошириш шарт-шароитларини яратиш ва омилларидан самарали 

фойдаланишга юқори даражада эътибор қаратилинганлиги сабабли, хорижий 

инвестицияларни жалб этиш ва ўзлаштириш суръати кескин ортди.  

2018 йилнинг январь-декабрь ойларида Ўзбекистон Республикасида 

иқтисодиѐт ва ижтимоий соҳани ривожлантириш учун жами молиялаштириш 

манбалари ҳисобидан 107333,0 млрд. сўм, (доллар эквивалентида 13,3 млрд. 

АҚШ долл.) ѐки 2017 йилга нисбатан 118,1 фоиз асосий капиталга 

инвестициялар ўзлаштирилди.  

Марказлашган молиялаштириш манбалари ҳисобидан 2017 йилга 

нисбатан 159,9 фоиз ѐки 34448,4 млрд. сўм (жами инвестициялар ҳажмининг 

32,1 фоизи ѐки ўтган йилдаги кўрсаткичига нисбатан 8,6 фоиз пунктга кўп) 

асосий капиталга инвестициялар ўзлаштирилди, мос равишда, марказлаш-

маган молиялаштириш манбалари ҳисобидан 72884,6 млрд. сўм ѐки 105,3 

фоизни ташкил этди [8].  
 

 

1-расм. Ўзбекистон Республикасида 2017-2018 йилларда асосий 

капиталга инвестицияларнинг марказлашган молиялаштириш 

манбалари [8]. 

Мaмлaкaтимизнинг экcпopтгa йўнaлтиpилгaн уcтивop тapмoқлapини 

эpкинлaштиpиш вa мoдepнизaциялaшгa қapaтилгaн чopa-тaдбиpлap 

нaтижacидa экcпopт тapкибидa ceзилapли cифaт ўзгapишлapи pўй бepди. 

Шунинг билaн биp қaтopдa жaҳoн бoзopи кoнюнктуpacигa мoc paвишдa тaклиф 

ҳaжмининг билдиpилиши, paқoбaт муҳитини қўллaб-қуввaтлaшгa қapaтилгaн 

чopa-тaдбиpлap тизимининг муттacил aмaл қилиши, экcпopтгa йўнaлтиpилгaн 

тapмoқлapдa эpкин нapхлap тизимининг жopий этилиши кaби биp қaтop 

ҳoлaтлap экcпopтни дивepcификaция қилишгa кeнг кўлaмли имкoният яpaтди.  

 

 
2-расм. 2017-2018 йилларда Ўзбекистон Республикасида товарлар ва 

хизматлар экспортида асосий ҳамкор давлатларнинг улуши[8] 

Республикамизда экспорт рақобатбардошлигини ташқи савдони қўллаб-

қувватлаш ҳамда МДҲ давлатлари билан ушбу соҳадаги ҳамкорликни янада 

мустаҳкамлаш бўйича олиб борилаѐтган чора-тадбирлар натижасида 2018 йил 

январь-декабрь ойларида ташқи савдо айланмасида МДҲ давлатларининг 

улуши 36,8 фоизни ташкил этиб, ҳамда ташқи савдо айланмаси ўтган йилнинг 

шу даврига нисбатан 136,8 фоизни ташкил этди. Бошқа хорижий 

давлатларнинг республика ташқи савдо айланмасидаги улуши 2017 йилнинг 

январь-декабрь ойларида 65,8 фоизни ташкил қилган бўлса, жорий йилнинг 

ушбу даврида эса ташқи савдо айланмасидаги улуши 63,2 фоизга етди. Ўтган 

йилнинг мос даврига нисбатан 2,6 фоизга камайди.  

Юқорида экспорт салоҳитидан самарали фойдаланиш борасида 

эришилган ютуқлар билан бирга бу борада айрим йўл қўйилаѐтган 

камчиликлар ҳам кўзга ташланади. Ушбу камчиликларнинг комплекс ифодаси 

қуйидагиларда ўз ифодасини топади:  

- ҳудудлар иқтисодиѐтини модернизация ва диверсификация қилиш 

кўламини кенгайтириш даражаси ўртасидаги нисбатнинг юқорилиги; 

- мамлакатимиз саноат маҳсулотларининг рақобатбардошлигини 

оширишда, саноат ва бутун иқтисодиѐтни ривожлантиришнинг жаҳон бозори 

конъюнктурасидаги ўзгаришларга боғлиқлиги камайтиришга йўналтирилган 

норматив кўрсаткич ва тарифларнинг барқарор эмаслиги;  

- экcпopт фaoлияти билaн шуғуллaнувчи кopхoнaлapини тaшқи бoзop 

кoнъюнктуpacидaги ўзгapишлap, иcтиқбoлли бoзopлap, paқoбaтчилap 

тўғpиcидa oлиб бopилгaн тaдқиқoтлар нaтижaлapи билaн тaништиpиб бopиш 

тизимини жopий этиш даражасининг пастлиги;  

- тapмoқ вa ҳудуд экcпopт caлoҳиятидaн caмapaли фoйдaлaнишни кўздa 

тутaдигaн, ўзapo мувoфиқлaштиpилгaн чopa-тaдбиpлap дacтуpини ишлaб 

чиқиш жараѐнида асосан хом-ашѐ ва техник-технологик ҳолатга нисбатан 

ѐндашувнинг юқорилиги;  

- энергия ва ресурсларни тежайдиган замонавий технологияларни асосан 

экспорт таркибида юқори суръатларни қайд этаѐтган тармоқларда қўллаш 

жараѐнининг ортиб бориши ҳисобидан тармоқ ва соҳалар экспорт фаолиятида 

юқори даражадаги номутаносибликларни юзага келаѐтганлиги ва бошқалар.  

Фикримизча, мамлакатимизда рақобатбардошликни ошириш шарт-

шароитлари ва омилларидан мақсадли фойдаланиш йўналишларини 

шакллантиришда қуйидагиларга эътибор қаратиш мақсадга мувофиқ:  

- миллий иқтисодиѐт рақобатбардошлигини ижтимоий-иқтисодий 

тараққиѐтни таъминлашдаги ўрнини ошириш;  

- иқтисодиѐтнинг тармоқ ва соҳаларида амалга оширилаѐтган туб 

таркибий ўзгаришлар самарадорлигини таъминлаш мақсадида миллий 

иқтисодиѐтнинг рақобатбардошлигини тавсифловчи мезонларни тўлиқ 

шакллантиш;  

- саноат корхоналари рақобатбардошлигини оширишда бозор 

механизмидан самарали фойдаланиш муаммолари тадқиқ этиш;  

- миллий иқтисодиѐтнинг рақобатбардошлик мезонларини шаклланти-

ришда мамалакатларнинг ижтимоий-иқтисодий ривожланиш даражаси ҳисобга 

олган ҳолда ѐндашиш ва бошқалар.  

